
OHIKO UDAL OSOKO BILKURAREN AKTA

Bilera-zenbakia: 2025IPLE000S
Eguna: 2025-07-22

Ordua: 19:00 — 19:36

Tokia: Udaletxeko areto nagusia

Bertaratuak

o Xabier Urdangarin Lasa .............ccccoiiiaiinmmmieassisss st s sss s s e Astigarragako EH Bildu
o Ainara Vazquez Martinez ... e sba b Astigarragako EH Bildu
e Naroa Del Orden Otero .........ccccceeiiiiceninnnnnnn. e e e Astigarragako EH Bildu
e Aitor GUEmMES OIarbide .........eeieevveieiriiree e e s e e Astigarragako EH Bildu
e Joseba llari Etxeberria CalVo .............occoiiiiimiiiriiiie i s asessssssss s snsnsaereae e Astigarragako EH Bildu
e Andoni Gartzia ArTUADAITENE .........cccoveiiieiiiieiiiesiisie s eeraies s e b e s s s s s s s ar s e Astigarragako EH Bildu
o Estibaliz Neira Martinez ..........ccovveiiieiiiiieiiceiieciiseisvi e i iai s e s st e e s s e Astigarragako EH Bildu
s Beatriz Lasagabaster 1Zagifre ... Astigarragako EH Bildu
o 1O TOUZANI VEIBSCO ......covieiniieieiiciciccie et Astigarragako EAJ-PNV
e Olaia Pastoriza SANt0S ........couveeiiiiiiiiie ettt s ae e s e Astigarragako EAJ-PNV

Bertaratu ez direnak

o Maria Otaegi VEIEZ ...........ccoiuiiiiiiuiiimnieis it sne s Astigarragako EAJ-PNV
o Manex Aldalur BelAarrain .........cccoieiiiriiiiiiieaiecnsinsen s eraessasamessan s sna s s sssesssin s nasases Astigarragako EAJ-PNV
o PatXi SUGITEZ PEIEZ ........ocociiieieeieiiie i s rsae s s s rav s e e s s a s e s aas s Udal talde euskal sozialistak
Idazkaria

- Kontxi Urdampilleta Santamaria

Aztergaiak
1.- 2025eko uztailaren 1eko akta onartzea.
2.- 2024ko kontu orokorra onartzea.

3.- Erreparoen aurka emandako ebazpenen urteko txostena eta sarreren arloko anomalia nagusien
laburpena.

4 - 2024ko Barne Kontrolaren inguruko txostena

5.- 2025eko Kontrol Finantzarioaren urteko plana.

6.- 2025¢eko langileen zerrenda eta plantilla organikoa aldatzea.

7.- Lanpostuen funtzioen fitxak eta lanpostuen balorazio taula eguneratzea.
8.- Informazio, galdera eta eskariak.

Esan-eginak eta erabakiak

1.- 2025eko uztailaren 1eko akta onartzea. - X N

Alkateak galdetu duenean inork aktari buruz ezer esatekorik ba ote duen, Olaia zinegotziak hitza hartu eta

adierazi du bere taldea abstenitu egingo dela ez delako fidalki jasotzen gertatu eta esandako guztia, eta
aktak grabatzearen eskaera berritsi du. Eta alkateak galdetu dioenean zein atalari buruz hitz egiten duen,
zinegotziak erantzun du ez dela esandako guztia jaso, eta alkateak azaldu dio aktak ez direla adierazitako
guztiaren hitzez hitzeko transkripzioak, aktek jaso behar dutela hartutako akordioak eta eztabaidetan parte
hartu dutenen iritzi laburtuak.

Jarraian, bozkatzera ekin zaio eta akta onartu da, aldeko 8 botoekin (Astigarragako EHBildu kideena) eta 2
abstentzioekin (Astigarragako EAJ-PNV kideena).

2,-2024ko kontu orokorra onartzea.,
Alkateak kontuen batzorde bereziaren irizpen hau aurkeztu du onartua izan dadin.

Lehena.- Onartzea Astigarragako Udaleko udal sekiore publikoaren 2024ko ekitaldiari dagokion
Kontu Orokorra osatzen duten kontuak eta egoera-orriak, eta baita eranskinak ere.

Bigarrena.- 21/2003 Foru Arauak, 63.5 artikuluan xedatzen duenaren arabera Udalak behar bezala
onetsitako Kontu Orokorraren berri emango dio Herri Kontuen Euskal Epaitegiari, haren arautegian
berariaz ezarritakoaren arabera.

Jarraian bozkatzera ekin zaio, eta irizpena onartu da aho batez.

Alkateak udal kontuhartzailearen txostenaren berri eman du, eta adierazi txosten hori Antolaketa
batzordean aztertu zela, eta bidali zela haren deialdiarekin batera, bai eta udal osoko deialdiarekin batera.

4.- 2024ko Barne Kontrolaren inguruko txostena,

Alkateak udal kontuhartzailearen txosten honen berri ere eman du, eta adierazi du hori ere Antolaketa
batzordean aztertu zela, eta bidali zela haren deialdiarekin batera, bai eta udal osoko deialdiarekin batera.

S.- 2025eko Kontrol Finantzarioaren urteko plana..

Alkateak azaldu du lehen aldia dela horrelako plan bat egiten dela, eta udal kontuhartzaileak egitea
beharrezko ikusi duela. Ondoren, dokumentuaren nondik norakoak azaldu ditu eta adierazi du kontrol
txosten honetaz gain, kanpo auditoritza ere egiten dela, eta 2024koa irailerako prest egotea aurreikusten
dela.

6.- 2025eko lanail z lantilla organikoa tzea.

Alkateak adierazi du aldaketaren arrazoia dela Jaurlaritzak eskatu izana bi lanpostuen (AOT eta
informatika laguntzaile arduraduna) ezaugarriak egokitzea. Ondoren, dokumentuetan egin diren aldaketak
azaldu ditu, eta Antolaketa batzorde informatiboaren irizpen hau aurkeztu du onartua izan dadin.

Lehenengoa.- Hasierako izaeraz onartzea udal honetako 2025eko lanpostuen zerrendaren eta plantila
organikoa, Jauraritzako zuzenketa-errekerimendua betetzeko.

Bigarrena.- Espedientea 15 laneguneko epean jendaurrean jartzea, iragarkia Gipuzkoako Aldizkari
Ofizialean argitaratuaz.

Bozkatzera ekin zaio, eta irizpena aho batez onartu da.

Alkateak Antolaketa batzorde informatiboaren irizpen hau aurkeztu du onartua izan dadin.

Lanpostuen negoziazio- eta balorazio-prozesu baten ondoren, maiatzaren 2023ko maiatzaren 16ko
udal osoko bilkurak onartu zituen, besteak beste, egoeraren diagnostikoa, lanpostuen funtzioen
fitxak, organigrama, lanpostuen balorazioa eta lanpostuen baloraziorako eskuliburua, hurrenez
hurrun lanpostuen balorazioko 1., II., lll.,"IV. eta V eranskinak. Eta 2024ko apirilaren 30eko osoko
bilkuran, berriz, lanpostuen balorazioaren IV. eranskinaren aldaketa.

2024ko eta 2025eko lanpostuen zerrendetan egindako aldaketak (gizarte zerbitzuetako, toki
garapeneko eta berdintasuna, elkarbizitza eta partehartze saileko administrariari eta hirigintza,
etxebizitza eta ingurumeneko lanpostuei dagozkionak), eta 2025eko egutegia onartzeak
(Erriberako administrariari goizeko lanaldia ezartzea) dokumentu horiek eguneratzeko beharra
zekarrenez, 2025eko urtarrilaren 28ko udal osoko bilkurak erabaki zuen lanpostuen funizioen fitxak
(Il. Eranskina) eta lanpostuen balorazio taula (IV. Eranskina) aldatzea, langileen zerrendan
egindako aldaketei egokitzeko.

Eusko Jaurlaritzak (Toki Administrazioekiko Harremanetarako eta Administrazio Erregistroetako
zuzendarnitzak) eskatu du langile zerrendako bi lanpostutan (AOT eta informatika laguntzaile
arduraduna) sartzeko titulazio-baldintzak aldatzea; eta horretarako langile zerrenda eta plantila
organikoaren aldaketa izapidetzen ari da udala (uztaileko udal osoko bilkurari eskatuko zaio
hasierako izaeraz onartzea), izan ere, eskakizun horri behar bezala erantzuteak eskatzen baitu bi
lanpostu horien titulazio-baldintzak aldatzeaz gain, informatika teknikariaren lanpostua errealitate
eta behar berrietara egokitzeko lanpostu berri bat sortzea. Eta aldaketa horiek guztiak lanpostuen
funtzien fitxak eta lanpostuen balorazio taulan islatu behar dira.

Bide batez, eta ikusirik lanpostuen funtzioen fitxetan erabilitako terminologia eta laburdunak eta
langileen zerrendan jasotakoak ez datozela bat, egokitzat jo da horiek bateralzea. Era berean,
fitxak langileen zerrendan agertzen diren hurrenketa berean jarri dira. i

Hori horrela, PROPOSATZEN DA udal osoko bilkurari eskatzea akordio hau har dezan:
Lehena.- LANPOSTUEN FUNTZIOEN FITXEN dokumentu eguneratua onartzea, ordezten duena

2023ko maiatzaren 16ko Udal Osoko Bilkurak onartu eta 2023ko urtarrilaren 28ko bilkuran
aldatutako lanpostuen balorazioko ll. eranskina.

Bigarrena.- 2025eko urtarrilaren 28ko udal osoko bilkurak onartutako LANPOSTUEN
BALORAZIO TAULA berria, lanpostuen balorazioaren IV. Eranskina dena, onarizea.

Jarraian bozkatzera ekin zaio, eta irizpena aho batez onartu da.

8.- Informazio, galdera eta eskariak.

a.- Euskararen sustapena.

Alkateak azaldu du ebatzi direla euskararen erabilera areagotzeko eta sustentzeko helburu duten ekimenak
garatzeko dirulaguntzak, batzuk dekretuz onartu direla eta beste batzuk tokiko gobernu batzarraren
akordioz.

Bestetik, adierazi du euskararen barne plana idatzi dela, eta jaurlaritzan aurkeztu dela, eta horiek ongi ikusia
ematean tokiko gobernu batzordera eramango dela, horrek onar dezan.

b.- Uztailaren 29ko ez ohiko tokiko batzarra.

Alkateak azaldu du hilak 29an ez ohiko tokiko batzarra egingo dela bi espediente ebazteko, egin berri den
bileran ezin izan direnak onartu, oraindik ez delako behin betikotzat onartu dirulaguntzen eranskinaren
aldaketa.

c.- Obra-kontratuak.

Alkateak azaldu du Afiarbeko Urak herrian egiten ari den obra bukatzear dagoela, 2-3 aste aurreikusten
direla horretarako, eta Iparralde bidea asfaltatzen hasiko direla.

Bestetik, udal esleitu berri dituen obra-kontratuen berri eman du, bai eta izapidetzen ari den 4 kontratazio-
espedienteena, eta azken horiei dagokionez, adierazi du espero dela obrak urria-azaroan hastea.

d.- Santio jaiak.
Alkateak jai batzordeak eta herriko elkarte eta eragileak egindako lana goraipatu du.

Bestetik, azaldu du indarkeri matxistarik gabeko gunea edo arreta puntua jarriko dala, egunez Barandiaran
plazan eta gauez Emakumeon etxean. Eta bukatzeko adierazi du aurten lehendabiziko aldiz udaltzainek
zerbitzua 24 orduz emango dutela.

e.- Jai eta ospakizunetako suziriak

Alkateak azaldu du herritara batzuen idatzia eta kexa jaso dela jaietan eta ospakizuten botatzen diren
suzirien inguruan, eta erabaki dela mugatzea kopurua eta ordutegia, bai eta suzirien potentzia. Halaber,
adierazi du aurten ere Santio jaietan debekatuta egongo dela horrelakoak saltzea Astigarragako postuetan.

Bukatzeko azaldu du beste motatako neurriak ere hartu direla, eta ferietan aurten egunero egongo dela
“ordu lasaia” (ordubete irekita musika gabe). )

Herritar batek hitza hartu eta galdetu du elkarteari baimena eman zaion uztailaren 30-31n suzirial botatzeko,
urtero egiten duen moduan.

Alkateak (lehendabizi euskara eta gero gaztelaniaz, herritarrak horrela eskatuta) azaldu dio oraindik ez direla
izapidetu suziriak botatzeko jaso diren baimen-eskaera guztiak (Santiagomendiko jaiak, Ergobiako jaiak...),
atera direnak izan direla Santio jaietakoak, eta aipatzen duena hilabete bukaerarako dela. Dena den,
adierazi dio lehen azaldu bezala asmoa dela kopurua, botatzeko ordutegia eta potentzia mugatzea. eta kasu
zehatz horretan honako hauetara mugatzea pentsatzen ari direla: 3-4 20:00ak baino lehenago, 2-3 abestu
aurretik eta denak 5 gramokoak (txupinazoan erabiltzen direnen erdia).

Beste herritar batek hitza hartu eta adierazi du du bera kezkatuta dagoela petardoekin, eta galdetu du ea ba
ote dagoen horiek kontrolatzeko modurik.

Alkateak azaldu dio salmenta debekatuta dagoela, udaltzaingoak salmenta-postuak kontrolatu ohi dituela,
eta norbaitek saltzen dituela egiaztatzen bada, lizentzia kentzen diotela, baina zaila dela ondo kontrolatzea,
eta ezkutuko salmenta ere badagoela. Eta Naroa zinegotziak azaldu dio, Martutenen horiek erosteko ez
dagoela trabarik.

Herritarrak komentatu du ulertzen duela zaila dela kontrolatzea, baina adierazi du aurreko urteetan gazteek

Arrobitxuloko igogailuaren goiko aldetik botatzen dituztela, eta zerbait esaten bazaie, aurre egiten dutela, eta
eskatu du hori kontuan hartzea eta eremu hori kontrolatzea.

Hitza hartu duen lehen herritarrak komentatu du 22:00etatik aurrera ez luketela suziriak botatzen utzi behar,
ez duela arrazoirik ikusten horiek botatzeko, behin eta berriz esan du gaizki iruditzen zaiola gauez botatzea,
besteak beste txorientzat eta txakurrentzat txarra delako. Alkateak eta Andoni zinegotziak azaldu diote 50
urtetik gorako tradizioa dela egun horretako gau erdi aldera suziriak botatzea. Azaldu diote udal-ordenantzak
aztertu direla, eta, horien arabera, ezerk ez duela eragozten baimendu ahal izatea horiek botatzea, baina —
herri gehienetan ez bezala — neurriak hartu direla ahalik eta gutxien molestatu dezaten, eta denek bere alde
jarri behar dutela. ‘

Herritar horrek berak galdetu du nolakoa den uztailaren 27ko gauéko ikuskizuna eta alkateak eta Naroa zi-
negotziak azaldu diote su- eta soinu-ikuskizun bat dela,jai-amaiera gisa su artifizialak jaurtitzeari utzi zitzaion
urtean ekarritako ikuskizunaren antzerakoa.

Alkateak bilkura amaitutzat eman du, eta nik; Idazkariak eztabaidatua eta erabakitakoa jasota gera dadin
honako agiria egin dut.

Astigarragan, 2028 aren 22an.

&
Ordezko udal-idazkaria

